
17.25 CUNTRASTS SIN SRF 1

Da professiun: chaun
In film da Menga Huonder-Jenny

Anouk, Lio, Dinea ed Aramis èn quatter
chauns che han ina professiun. La cho-
gna-nursera belgia Anouk dal policist
chantunal Patrick Maridor è ina spezia-
lista per proteger persunas e per chattar
objects explosivs. Lio, golden retriever da
Corsin Clopath è uss en pensiun, avant
ha el lavurà blers onns sco chaun da lavi-
nas. Dinea visita cun sia patruna Danie-
la Piccoli regularmain chasas da tgira sco
chaun da terapia. Il malinois Aramis la-
vura ensemen cun ses patrunAlessandro
Capaul per l’uniun REDOG, in’uniun
che scolescha chauns da salvament. Ils
«Cuntrasts» accumpognan ils quatter
chauns e lur possessurs tar lur scolaziun,
durant exercizis e lur servetsch.

